
KRONIEK

꧋ꦏꦧꦂꦮꦂꦤꦶꦮꦂꦤꦶ꧉

꧋ꦥꦼꦛꦶꦏ꧀ꦏꦤ꧀ꦱꦏꦶꦁꦱꦼꦫꦠ꧀ꦱꦼꦫꦠ꧀ꦏꦧꦂꦱꦤꦺꦱ꧀꧉

꧋Aneta ꦩꦂꦠꦺꦴꦱ꧀ꦱꦏꦼꦤ꧀꧇ꦩꦶꦠꦸꦫꦸꦠ꧀ꦱꦼꦫꦠ꧀ꦏꦏꦚ꧀ꦕꦶꦁꦔꦤ꧀ꦤꦶꦁꦒꦸꦥꦼꦂꦩꦺꦤ꧀꧈[7]ꦏꦠꦼꦠꦼꦥ꧀ꦥꦏꦼꦤ꧀꧈ꦩꦶꦤꦺꦴꦁꦏꦥꦿꦤꦠꦤ꧀ꦏꦁꦒꦺꦱꦮꦠꦮꦶꦱ꧀ꦩꦺꦴꦁꦱ꧈ꦥꦔꦿꦺꦃꦲꦶꦁꦥꦿꦗꦠꦤꦃꦝꦶꦓꦸꦭ꧀ꦏꦥꦱꦿꦃꦲꦏꦼꦤ꧀ꦝꦠꦼꦁꦥꦔꦒꦼꦁꦔꦶꦁꦟꦒꦫꦶꦲꦶꦁꦎꦤ꧀ꦢꦼꦂꦄꦥ꧀ꦝꦺꦭꦶꦁꦲꦶꦁꦏꦁꦲꦩ꧀ꦧꦮꦃꦲꦏꦼꦤ꧀ꦠꦤꦃꦥꦩ꧀ꦧꦸꦕꦭ꧀ꦭꦤ꧀ꦮꦲꦸ꧉

꧋ꦮꦺꦴꦤ꧀ꦠꦼꦤ꧀ꦏꦧꦂꦧꦶꦭꦶꦃꦱꦭꦃꦱꦠꦸꦁꦒꦶꦭ꧀ꦭꦶꦁꦮꦂꦒꦥꦏꦼꦩ꧀ꦥꦭ꧀ꦭꦤ꧀ꦩꦸꦃꦲꦩ꧀ꦩꦢ꧀ꦢꦶꦪꦃꦲꦶꦁꦑꦸꦛꦉꦗ꧈ꦲꦤ꧀ꦢꦂꦩꦏ꧀ꦲꦏꦼꦤ꧀ꦒꦿꦶꦪꦱꦥꦏꦫꦁꦔꦤ꧀ꦤꦶꦥꦸꦤ꧀ꦝꦠꦼꦁꦥꦏꦼꦩ꧀ꦥꦭ꧀ꦭꦤ꧀꧈ꦲꦶꦁꦔꦿꦶꦏꦸꦕꦭꦺꦴꦤ꧀ꦤꦶꦥꦸꦤ꧀ꦧꦝꦺꦢꦶꦥꦸꦤ꧀ꦲꦼꦢꦼꦒ꧀ꦒꦶꦱꦼꦏꦺꦴꦭꦃꦲꦤ꧀꧉

꧋ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦱꦩꦶꦁꦒꦸꦱꦥꦿꦶꦏꦶ꧈ꦠꦶꦪꦁꦥꦿꦶꦧꦸꦩꦶꦤꦩꦮꦂꦯꦮꦶꦗꦪ꧈ꦏꦕꦼꦥꦼꦁꦢꦺꦤꦶꦁꦄꦱꦶꦱ꧀ꦠꦺꦤ꧀ꦮꦢꦤꦥꦸꦭꦶꦱꦶꦲꦶꦁꦩꦓꦼꦭꦁ꧈ꦫꦢꦺꦤ꧀꧈ꦯꦸꦩꦂꦱꦤ꧉ꦩꦼꦁꦒꦃꦱꦧꦧ꧀ꦧꦶꦥꦸꦤ꧀꧈ꦮꦂꦱꦮꦶꦗꦪꦮꦲꦸꦢꦺꦫꦺꦁꦢꦔꦸꦥꦸꦤꦶꦏꦱꦩ꧀ꦥꦸꦤ꧀ꦲꦚꦭꦶꦁꦏꦸꦃꦲꦏꦼꦤ꧀ꦲꦂꦠꦤꦶꦁꦲꦺꦴꦠꦺꦭ꧀ꦥꦥꦶꦭꦾꦸꦤ꧀ꦲꦶꦁꦯꦩꦫꦁ f 400꧈ꦲꦺꦚ꧀ꦗꦶꦁꦔꦶꦥꦸꦤ꧀ꦮꦂꦯꦮꦶꦗꦪꦏꦲꦶꦫꦶꦠ꧀ꦢꦺꦤꦶꦁꦥꦸꦭꦶꦱꦶꦏꦧꦼꦏ꧀ꦠꦝꦠꦺꦁ[8]ꦯꦼꦩꦫꦁ꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧇ꦱꦏꦶꦁꦥꦤꦸꦮꦸꦤ꧀ꦤꦶꦥꦸꦤ꧀ꦥꦔꦿꦺꦃꦲꦒꦼꦁꦥꦏꦼꦩ꧀ꦥꦭ꧀ꦭꦤ꧀ꦩꦸꦃꦲꦩ꧀ꦩꦢ꧀ꦢꦶꦪꦃꦲꦩ꧀ꦧꦸꦢꦶꦢꦪꦧꦝꦺꦲꦔꦼꦢꦼꦒ꧀ꦒꦏꦼꦤ꧀ꦕꦧꦁꦮꦺꦴꦤ꧀ꦠꦼꦤ꧀ꦲꦶꦁꦏꦶꦛꦨꦚꦸꦩꦱ꧀꧉

꧋ꦩꦶꦤꦺꦴꦁꦏꦏꦁꦒꦺꦔꦼꦢꦼꦒ꧀ꦒꦏꦼꦤ꧀ꦥꦩꦸꦭꦁꦔꦤ꧀ꦒꦸꦫꦸꦩꦸꦃꦲꦩ꧀ꦩꦢ꧀ꦢꦶꦪꦃ꧈ꦥꦏꦼꦩ꧀ꦥꦭ꧀ꦭꦤ꧀ꦏꦼꦢꦃꦔꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦲꦂꦠꦮꦫꦒꦢ꧀ f 90.000꧉ꦢꦸꦩꦸꦒꦶꦤꦶꦁꦱꦩꦁꦏꦺꦥꦏꦼꦩ꧀ꦥꦭ꧀ꦭꦤ꧀ꦱꦮꦼꦒ꧀ꦱꦒꦼꦢ꧀ꦲꦔꦼꦩ꧀ꦥꦭ꧀ꦭꦏꦼꦤ꧀ꦲꦂꦠ f 6.000꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦧꦶꦭꦶꦃꦥꦫꦭꦶꦠ꧀ꦤꦤ꧀ꦒꦺꦴꦭꦺꦴꦁꦔꦤ꧀ꦆꦤ꧀ꦥꦤ꧀ꦠꦼꦫꦶ꧇ 1 ꦫꦢꦺꦤ꧀ ꦲꦸꦫꦶꦥ꧀ ꦯꦸꦩꦲꦂꦗ꧈2 ꦫꦢꦺꦤ꧀ꦩꦱ꧀ ꦯꦸꦒꦺꦴꦤ꧀ꦢꦭꦤ꧀꧈3 ꦫꦢꦺꦤ꧀ꦧꦒꦸꦱ꧀ ꦯꦸꦚ꧀ꦗꦪꦲꦺꦴꦭ꧀ꦭꦤ꧀ꦱꦸꦩꦢꦶꦭꦒꦱꦩꦶꦏꦠꦼꦠꦼꦥ꧀ꦥꦏꦼꦤ꧀ꦢꦢꦺꦴꦱ꧀꧇ꦏꦥ꧀ꦠꦶꦤ꧀꧉

꧋ꦧꦺꦚ꧀ꦗꦶꦁꦢꦶꦤ꧀ꦠꦼꦤ꧀ꦏꦼꦩꦶꦱ꧀ꦠꦁꦒꦭ꧀ 20 ꦮꦸꦭꦤ꧀ꦥꦸꦤꦶꦏ꧈ꦏꦮꦂꦠꦺꦴꦱ꧀ꦱꦏꦼꦤ꧀ꦲꦶꦁꦯꦸꦫꦏꦂꦠꦧꦝꦺꦔꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦮꦶꦭꦸꦗꦼꦁꦔꦤ꧀꧈ꦲꦩꦶꦭꦸꦗꦼꦁꦔꦶꦟꦒꦫꦶꦏꦢꦺꦴꦱ꧀ꦲꦢꦠ꧀꧉ꦥꦫꦭꦸꦲꦸꦂꦠꦸꦮꦶꦤ꧀ꦥꦫꦲꦧ꧀ꦢꦶꦢꦊꦩ꧀ꦱꦢꦪꦱꦩꦶꦱꦺꦴꦮꦤ꧀ꦥꦼꦥꦏ꧀꧉ꦮꦶꦭꦸꦗꦼꦁꦔꦤ꧀ꦮꦲꦸꦢꦶꦥꦸꦤ꧀ꦮꦱ꧀ꦠꦤ꧀ꦤꦶ꧇ꦩꦲꦺꦱꦭꦮꦸꦁ꧈ꦲꦶꦁꦒꦶꦃꦥꦸꦤꦶꦏꦔ꧀ꦭꦼꦭꦸꦂꦫꦶꦮꦶꦭꦸꦗꦼꦁꦔꦤ꧀ꦕꦫꦏꦧꦸꦢꦤ꧀꧈ꦩꦶꦭꦲꦶꦁꦏꦁꦲꦤ꧀ꦢꦺꦴꦔꦤ꧀ꦤꦶꦲꦧ꧀ꦢꦶꦢꦊꦩ꧀ꦮꦢꦤꦗꦸꦫꦸꦱꦸꦫꦤꦠ꧈ꦱꦤꦺꦱ꧀ꦥꦔꦸꦭꦸ꧈ꦱꦂꦠꦢꦺꦴꦔꦤꦶꦥꦸꦤ꧀ꦲꦶꦁꦒꦶꦃꦢꦺꦴꦔꦨꦸꦢ꧉

꧋ꦗꦭꦂꦫꦤ꧀ꦮꦺꦴꦤ꧀ꦠꦼꦤ꧀ꦤꦶꦥꦸꦤ꧀ꦥꦮꦂꦠꦺꦴꦱ꧀꧈ꦲꦶꦁꦏꦁꦚꦼꦧꦸꦠ꧀ꦠꦏꦼꦤ꧀꧈ꦧꦶꦭꦶꦃꦥꦥꦠꦶꦃꦢꦊꦩ꧀ꦲꦶꦁꦏꦁꦯꦶꦤꦸꦲꦸꦤ꧀ꦲꦶꦁꦯꦸꦫꦏꦂꦠꦲꦔꦮꦶꦱ꧀ꦱꦶꦥꦫꦄꦩ꧀ꦠꦼꦤꦂꦫꦶꦥꦸꦤ꧀ꦕꦩ꧀ꦥꦸꦂꦏꦭꦶꦪꦤ꧀ꦲꦒꦩꦶ꧈ꦲꦶꦁꦏꦁꦲꦚ꧀ꦗꦭꦂꦫꦶꦧꦺꦴꦠꦼꦤ꧀ꦉꦤꦤꦶꦥꦸꦤ꧀ꦥꦫꦠꦶꦠꦶꦪꦁꦥꦿꦶꦧꦸꦩꦶꦱꦢꦪ꧈ꦥꦔꦿꦺꦃꦥꦏꦼꦩ꧀ꦥꦭ꧀ꦭꦤ꧀ꦩꦸꦃꦲꦩ꧀ꦩꦢ꧀ꦢꦶꦪꦃꦭꦗꦼꦁꦚꦸꦮꦸꦤ꧀ꦏꦠꦿꦁꦔꦤ꧀ꦝꦠꦼꦁꦥꦥꦠꦶꦃꦢꦊꦩ꧀ꦩꦼꦁꦒꦃꦊꦉꦱ꧀ꦧꦺꦴꦠꦼꦤ꧀ꦤꦶꦥꦸꦤ꧀ꦥꦮꦂꦠꦺꦴꦱ꧀ꦏꦱ꧀ꦧꦸꦠ꧀ꦔꦶꦁꦒꦶꦭ꧀꧉ꦩꦼꦁꦒꦃꦏꦠꦿꦁꦔꦤ꧀ꦤꦶꦥꦸꦤ꧀ꦥꦮꦂꦠꦺꦴꦱ꧀ꦲꦶꦁꦏꦁꦩꦏꦠꦼꦤ꧀ꦮꦲꦸꦧꦺꦴꦠꦼꦤ꧀ꦊꦉꦱ꧀꧈ꦲꦶꦁꦏꦁꦥꦸꦤꦶꦏꦥꦔꦿꦺꦃꦩꦸꦃꦲꦩ꧀ꦩꦢ꧀ꦢꦶꦪꦃꦭꦗꦼꦁꦲꦚꦼꦧꦂꦱꦼꦫꦠ꧀ꦮꦫꦮꦫ꧈ꦲꦶꦁꦏꦁꦲꦚꦫꦶꦪꦺꦴꦱ꧀ꦱꦏꦼꦤ꧀ꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀ꦲꦭꦁꦔꦤ꧀ꦤꦶꦥꦸꦤ꧀꧈ꦧꦶꦭꦶꦃꦥꦫꦲꦧ꧀ꦢꦶꦢꦊꦩ꧀ꦱꦩꦶꦲꦔꦸꦢꦶꦝꦠꦼꦁꦲꦒꦩꦶꦆꦱ꧀ꦭꦩ꧀꧉

꧋ꦥꦔꦒꦼꦁꦔꦶꦁꦥꦏꦂꦪꦤ꧀ꦧꦫꦁꦧꦫꦁꦏꦶꦤꦩꦂꦠꦺꦴꦱ꧀ꦱꦏꦼꦤ꧀꧇ꦏꦭꦲꦶꦁꦮꦸꦭꦤ꧀ꦄꦒꦸꦱ꧀ꦠꦸꦱ꧀ꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦠꦶꦪꦁꦤꦩꦥꦏ꧀ꦫꦤ꧀ꦢꦶꦤ꧀꧈ꦢꦸꦢꦸꦤꦸꦁꦲꦶꦁꦝꦸꦱꦸꦤ꧀ꦔꦼꦩ꧀ꦥ꧀ꦭꦏ꧀ꦱꦼꦩꦺꦴꦁꦔꦤ꧀(ꦯꦼꦩꦫꦁ)ꦮꦺꦴꦤ꧀ꦠꦼꦤ꧀ꦲꦶꦁꦥꦏꦮꦶꦱ꧀ꦱꦤ꧀ꦤꦶꦥꦸꦤ꧀ꦩꦁꦒꦶꦃꦉꦕ꧈ꦲꦶꦁꦏꦁꦮꦸꦱꦤꦤꦶꦥꦸꦤ꧀ꦭꦗꦼꦁꦏꦱꦢꦺꦝꦠꦼꦁꦥꦏꦂꦪꦤ꧀ꦏꦱ꧀ꦧꦸꦠ꧀ꦔꦶꦁꦒꦶꦭ꧀꧉ꦱꦩꦁꦏꦺꦠꦼꦠꦺꦭꦧꦶꦭꦶꦃꦉꦕꦮꦲꦸꦉꦕꦤꦶꦥꦸꦤ꧀ꦧꦸꦢꦶꦯꦠ꧀ꦮ꧉ꦲꦶꦁꦒꦶꦭ꧀ꦭꦶꦁꦉꦕ 28 c.M. ꦱꦲꦏꦢꦩꦼꦭ꧀ꦱꦏꦶꦁꦱꦭꦏꦠꦸꦭꦺꦤ꧀꧈ꦧꦺꦴꦠꦺꦤ꧀[9]ꦢꦔꦸꦩꦭꦶꦃꦉꦕꦥꦸꦤꦶꦏꦧꦝꦺꦢꦶꦥꦸꦤ꧀ꦥꦶꦠꦺꦴꦁꦠꦺꦴꦤ꧀ꦤꦏꦼꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦩꦸꦱꦺꦲꦸꦩ꧀ꦲꦶꦁꦮꦺꦭ꧀ꦠꦼꦥꦿꦺꦝꦼꦤ꧀꧉

꧋ꦲꦶꦁꦱꦼꦫꦠ꧀[10]ꦏꦭꦮꦂꦠꦶꦮꦸꦭꦤ꧀ꦤꦤ꧀ꦲꦶꦁꦏꦁꦏꦮꦼꦢꦭ꧀ꦭꦏꦼꦤ꧀ꦲꦶꦁꦗꦼꦂꦩꦤ꧀꧈ꦤꦩ꧇ Nord und Zud ꦮꦺꦴꦤ꧀ꦠꦼꦤ꧀ꦱꦼꦫꦠ꧀ꦠꦤ꧀ꦤꦶꦥꦸꦤ꧀ꦏꦁꦗꦼꦁꦠꦸꦮꦤ꧀ꦲꦶꦁꦏꦁꦮꦶꦕꦏ꧀ꦱꦤ Graaf van Limburg Stirum ꦧꦧ꧀ꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦲꦶꦁꦠꦤꦃꦲꦶꦤ꧀ꦢꦶꦪ꧉ꦲꦶꦁꦏꦫꦁꦔꦤ꧀ꦮꦲꦸꦲꦶꦁꦏꦁꦮꦶꦕꦏ꧀ꦱꦤꦲꦩꦁꦒꦭꦶꦃꦥꦽꦭꦸꦱꦔꦼꦠ꧀ꦔꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦲꦺꦮꦃꦲꦺꦮꦃꦲꦤ꧀ꦠꦸꦩꦿꦥ꧀ꦮꦂꦒꦤꦶꦁꦥꦺꦴꦊꦏ꧀ꦱꦿꦢ꧀꧈ꦲꦶꦁꦒꦶꦃꦥꦸꦤꦶꦏꦮꦂꦒꦦꦿꦶꦧꦸꦩꦶꦏꦼꦢꦃꦭꦁꦏꦸꦁꦏꦛꦃꦠꦶꦤꦶꦩ꧀ꦧꦁꦮꦂꦒꦧꦺꦴꦁꦱꦌꦫꦺꦴꦦꦃ꧉ꦩꦏꦠꦼꦤ꧀ꦲꦸꦒꦶꦏꦥꦁꦒꦭꦶꦃꦥꦽꦭꦸ꧈ꦲꦤꦼꦠꦼꦥ꧀ꦥꦏꦼꦤ꧀ꦠꦶꦠꦶꦪꦁꦦꦿꦶꦧꦸꦩꦶꦢꦢꦺꦴꦱ꧀ꦮꦂꦒꦫꦢ꧀ꦥꦤ꧀ꦆꦤ꧀ꦢꦶꦪ꧉

